
(SEZZJONI TAL-FAMILJA)

ONOR. IMHALLEF
JOSEPH AZZOPARDI

Seduta tat-8 ta' Ottubru, 2010

Citazzjoni Numru. 43/2008

_VS_

[I-Qorti;

Rat ir-rikors guramentat ipprezentat fl-1 ta’ Frar 2008 i
permezz tieghu l-attur espona bir-rispett:

1. llli I-kontendenti zzewgu f'Malta fil-wiehed u
tletin (31) ta’ Lulju tas-sena elfejn u erbgha (2004) liema
zwieg gie registrat fir-Registru Pubbliku ta’ Malta bin-
numru __ /  (Dok A);

2. lIli miz-zwieg taghhom kellhom tifel uniku bl-
isem C;

3. llli I-kunsens tal-esponenti inkiseb bi vjolenza
fizika jew morali, jew gie indott b’biza’ kif jirrizulta waqt it-
trattazzjoni;

4. Li z-zwieg taghhom hu vizzjat b’difett serju ta’
diskrezzjoni ta’ qudizzju fuq il-hajja mizzewga, jew fuq id-
drittijiet u d-dmirijiet essenzjali tal-istess, kif ukoll stante i
I-kunsens tal-konvenuta kien vizzjat b’anomalija
psikologika serja li taghmilha mpossibbli ghaliha li taqdi |-
obbligazzjonijiet essenzjali taz-zwieg.

5. Ukoll illi I-kunsens tal-kontendenti jew min
minnhom inkiseb bl-eskluzjoni pozittiva taz-zwieg innifsu
jew ta’ wiehed mill-elementi taz-zwieg;

6. lIi dan kollu kif ser jigi ppruvat waqt it-
trattazzjoni;
7. Ghalhekk dan iz-zwieg huwa null u bla ebda

(@) (d) u (f) tas-sub-artikolu wiehed (1) tal-Artikolu dsatax
(19) tal-Att dwar iz-Zwieg tas-sena elf disa’ mija u hamsa
u sebghin (1975) (Kap 255 tal-Ligijiet ta’ Malta) kif jirrizulta
wagqt it-trattazzjoni;

Ghaldagstant ir-rikorrent jitlob bir-rispett lil din I-Onorabbli
Qorti sabiex joghgobha:

1. Tiddikjara u tiddecCiedi li z-zwieg i¢celebrat
bejn il-kontendenti fMalta fil-wiehed u tletin (31) ta’ Lulju
tas-sena elfejn u erbgha (2004) (Dok A) huwa null u bla
(d) u (f) tas-sub-artikolu wiehed (1) tal-Artikolu dsatax (19)
tal-Att dwar iz-Zwieg tas-sena elf disa’ mija u hamsa u
sebghin (1975) (Kap 255 tal-Ligijiet ta’ Malta) u ghalhekk
tordna li ssir l-annotazzjoni opportuna fl-Att taz-Zwieg
relattiv.

2. Bl-ispejjez kontra l-intimata ngunta minn issa
stess in subizzjoni.

Rat il-lista tax-xhieda.

Rat ir-risposta guramentata tal-konvenuta, ipprezentata
fit-18 ta’ Marzu 2008, li permezz taghha ec¢c¢epiet:

1. Il I-intimata taqgbel li z-zwieg ikkontrattat nhar
il-wiehed u tletin (31) ta’ Lulju tas-sena elfejn u erbgha
(2004) bejn il-partijiet fl-ismijiet premessi huwa null u bla
imputabbli lir-rikorrent, u dan kif ser jigi provat fil-mori tal-
kawza u ghaldagstant I-intimata ma ghandhiex tbati I-
ispejjez ta’ dawn il-proc¢eduri;

2. Salv e¢cezzjonijiet ulterjuri.
Bl-ispejjez.

Rat il-lista tax-xhieda;

Rat I|-atti processwali;

Rat |-affidavits;

Semghet il-partijiet;

Rat il-verbal tas-seduta tat-2 ta’ Lulju 2010 illi permezz
tieghu il-kawza thalliet ghas-sentenza,

Ikkunsidrat;

llli I-attur ged jitlob I-annullament taz-zwieg kontrattat bejn
il-partijiet fil-31 ta’ Lulju 2004 a bazi tal-artikolu 19 (1) (a),
(d) u (f) tal-Kap 255 tal-Ligijiet ta’ Malta. ll-konvenuta
tagbel ghal ragunijiet imputabbli lill-attur; izda kif dejjem
irritenew il-Qrati Maltin: “F'materja ta’ zwieg illi huwa ta’
ordni pubbliku, ma tistax taghmilha daqshekk facli i parti
tirrepeti kliem il-ligi u I-parti |-ohra tammetti u b’hekk
jirrendu z-zwieg annullabbli bl-iktar mod facli u espedjenti.
Hawn ma ahniex fil-kamp ta’ kreditu likwidu jew
responsabbilta’ ta’ xi kollizjoni imma fkamp I-iktar delikat u
serju u I-Qorti ma tistax thalli nies li kappric¢ozament wara
xi zmien ta’ zwieqg jiddeciedu illi kellhom nuqqas ta’

diskrezzjoni fuq iz-zwieg u meta jkollhom siehba jew
sieheb iehor jergghu jakkwistaw malajr din id-diskrezzjoni
u jsiru maturi. Fejn jirrizultaw verament ragunijiet ghall-
annullament tieghu l-istess zwieg ghandu jigi annullat
pero’ dan ma ghandux ikun sabiex jigu akkomodati I-
kapric¢i ta’ dak jew I-iehor. Ghalhekk il-kawzali ghall-
annullament ghandha ftirrizulta ¢ara u minghajr dubju.”
(“Anna Tonna vs Alexander Tonna” dec¢iza mill-Qorti
tal-Appell fis-6 ta’ Novembru, 1991).

[lli I-artikoli ¢itati mill-attur jirrigwardjaw:
19 (1) (a) — kunsens ivvizzjat bi vjolenza;

19 (1) (d) — vizzju tal-kunsens ta’ xi parti li jkun b’difett
serju ta’ diskrezzjoni fuq il-hajja mizzewga jew fuq id-
drittijiet u dmirijiet essenzjali taghha jew b’anomalija serja
psikologika li taghmilha impossibbli li dik il-parti tagdi I-
obbligazzjonijiet essenzjali taz-zwieg;

19 (1) (f) — li I-kunsens ta’ xi parti jkun inkiseb b’eskluzjoni
pozittiva taz-zwied jew xi element essenzjali tieghu, jew
tad-dritt ghall-att taz-zwieg.

llli kif galet il-Qorti tal-Appell fil-kawza “Joseph Zammit
vs Bernardette Zammit” (27 ta’ Jannar, 2006):

“Irid mill-ewwel jigi senjalat principju fundamentali fil-ligi
civili u cjoe’ li z-zwieg bejn il-kontendenti ghandu jkun
prezunt i jkun wiehed validu. Ghalhekk huwa dover
assolut ta’ kull parti fil-kawza li taghmel prova sodisfacenti
ta’ I-allegazzjonijet rispettivi taghha dwar I-allegazzjoni u
¢joe’ li z-zwieg huwa null ghaliex I-oneru tal-prova huwa
dejjem fuqg spallejn min jallega.

Is-sub-inc¢iz (d) fuq imsemmi jsemmi wkoll li z-zwieg ikun
null jekk ikun affettwat b’anomalija psikologika serja u
taghmilha impossibbli ghal dik il-parti li taqdi I-
obbligazzjonijiet essenzjali taz-zwieg. Ta’ min jenfasizza
hawn li |-ligi taghna tirrikjedi li I-anomalija psikologika tkun
tali li taghmilha impossibbli u mhux semplicement difficli li
wiehed jaqdi l-obbligazzjonijet essenzjali taz-zwieg jew

inkella li jassumi I-istess obbligazzjonijiet essenzjali taz-
zZwieg.

Rigward id-dispozizzjoni kontenuta fis-sub-inc¢iz (f) fuq
imsemmi biex dan id-difett ikun jirrizulta jkun jehtieg Ii jigi
ppruvat sodisfacentement Ii z-zewg partijiet jew wahda
minnhom fil-mument ta’ I-ghoti tal-kunsens matrimonjali
tkun eskludiet iz-zwieg innifsu jew eskludiet element
essenzjali tal-hajja mizzewga jew id-dritt ghall-att taz-
zwieg u din l-eskluzjoni tkun saret b’att pozittiv tal-volonta’
ta’ dik il-parti. Huwa evidenti |i din id-disposizzjoni
tirravviza sitwazzjoni ta’ simulazzjoni u ghandu jigi
enfasizzat li nullita’ ta’ zwieq bazata fuq il-kawzali ta’
simulazzjoni proprjament tkun teskludi kawzali bazata fuq
nullita’ ta’ zwieg minhabba nuqqas ta’ eskluzjoni ta’
gudizzju. L-inkompatibbilta’ bejn dawn iz-zewg kawzali
tohrog mill-fatt li n-nuqqas ta’ diskrezzjoni ta’ gudizzju
timplika inkapacita’ li wiehed jaghraf, jithem u jirrifletti
filwaqt li I-kawzali tas-simulazzjoni tehtieg Ii jkun hemm tali
kapacita’ intelletwali, proprju [-att pozittiv tal-volonta’ li
Jwassal ghas-simulazzjoni, totali jew parzjali. ”

llli fil-kawza “Nicholas Agius vs Rita Agius” (25 ta’
Mejju, 1995) intgal illi. “B’difett serju ta’ diskrezzjoni tal-
gudizzju I-legislatur ma riedx ifisser semplicement
kwalsiasi stat ta’ immaturita’; li parti jew |-ohra fiz-zwiedg
tista’ tkun fiha fil-mument li jinghata I-kunsens reciproku.
Li kieku I-legislatur irrikjieda maturita’ shiha u perfetta ftit
Jew a dirittura ebda zwieg ma kien ikun validu. In-nuqqas
ta’ discretio judicii hu kuncett quridiku intrinsikament
marbut mal-kapacita’ ta’ parti jew ohra fiz-zwieg li taghti |-
kunsens liberu u xjenti taghha ghar-rabta taz-zwieq.”
F'dan is-sens gew decizi wkoll il-kawzi “Angela Spiteri
vs Joseph Spiteri” (4 ta’ Novembru, 1994), “Robert
Attard vs Josephine Attard” (18 ta’ Ottubru, 1995) u
“Janet Portelli vs Victor Portelli” (14 ta’ Awissu, 1995).

llli fil-kawza fl-ismijiet “Mario Mizzi vs Maris Mizzi” (15
ta’ Novembru, 2005) il-Qorti tal-Appell ukoll galet li: “Biex
ikun hemm in-nuqqas jew difett serju ta’ diskrezzjoni ta’
gudizzju jrid ikun hemm I-inkapacita’ psikika jew
kostituzzjonali  (mhux  necessarjament  anomalija

psikologika fis-sens mediku) li wiehed jaghraf u jirrifletti
Jew li jiddeciedi liberament (jigifieri minghajr impulsi nterni
li jkunu nehhew il-liberta’ ta’ I-ghazla tal-persuna li tkun)
fuq l-oggett tal-kunsens matrimonjali.”

llli 1-Qorti jidhrilha li dan iz-zwieg qatt ma kellu jsehh u I-
fatt li I-partijiet ghamlu perjodu qasir hafna jghixu ta’
mizzewdin huwa xhieda ta’ dan. Dan gara nonostante I-
fatt li damu gharajjes kwazi tmien snin izda mizzewgin
sentejn biss. Jidher li kien hemm differenza bejn il-mod kif
trabbew il-partijet li hija anke evidenti fl-affidavits; element
ta’ elitizmu ngustifikat da parti tal-attur u |-familja tieghu u
ta’ sens ta' inferjorita’ korrispondenti da parti tal-
konvenuta, i I-familji rispettivi komplew accentwaw
minflok issanaw. Dan wassal biex wara z-zwieg il-
problemi kibru minhabba I|-koabitazzjoni u wasslu ghal
incidenti gravi bejniethom li wasslu wkoll lill-konvenuta
tittag mid-dar. Huwa ghalhekk c¢ar ghall-Qorti li t-tnejn
(forsi aktar I-attur izda anke I-konvenuta li m’gharfitx dan
mill-ewwel) huma affetti minn anomalija psikologika Kkif
imsemmija fl-artikolu 19 (1) (d) tal-Att dwar iz-Zwieg. II-
Qorti m’hijiex se zzid ma dan ghaliex kull dettall ta’ dak i
gara gabel u wara z-zwieq li jissemma fis-sentenza jista’
jservi ta’ detriment ghall-partijiet u spec¢jalment ghal
binhom li huwa I-uniku wiehed li zgur ma jahtix ghal dak i
gara.

Ghalhekk il-Qorti tiddeciedi din it-talba billi tilga’ t-
talba attrici u tiddikjara null iz-zwieg celebrat bejn il-
partijiet fil-31 ta’ Lulju 2004.

Spejjez ikunu bla taxxa bejn il-partijiet.

Mogqrija.

< Sentenza Finali >

Pagna 6 minn 6
Qrati tal-Gustizzja



